Ambasada Entwistle A Taron Tantauna Warware
Matsalolin Sansanin Yan Gudun Hijira A Jihar
Adamawa

Ambasada James Entwistle ne, ke dauke da wani jaririn da aka haifa, a Sansanin ‘Yan Gudun Hijira, ta
Yola. Idika Onyukwu ne ya dauko hoton.

Ambasada Entwistle (na biyu), a saukar karatun Jami’ar AUN, tare da wanda ya kafar jami’ar ta AUN,
Atiku Abubakar, sai kuma Shugaban Jam’iyyar APC, John Oyegun. Idika Onyukwu ne ya dauko hoton.

Karancin harkokin kiwon lafiya, da na ilmi, da ruwan sha da na wanke-wanke, da
ma kayayyakin aikace-aikacen zaman muhalli, da ma abinci, na daga cikin bukatun
dake ci wa sansanin ‘yan gudun hijira (IDPs), dake wurare da dama, a garin Yola,
na Jihar Adamawa. Hatta bukatun dake haddabar al’umma, a lokuttan zaman
lafiya, na daga cikin abubuwan da ake neman gyattawa, a lokacin da ‘yan gudun
hijirar, IDPs, ke haramar komawa gidajensu. Wadannan daga cikin abubuwan da
aka tantauna, a taron, lokacin da Jakadan Kasar Amirka, Ambasada James
Entwistle ya sadu da shugabannin al’'umma da Kungiyoyin agaji, a ranar Asabar, 9
ga watan Mayu, a Birnin Yola.

Taron, a KarKashin jagorancin Shugaban Jami’ar ta American University of
Nigeria, (AUN), Margee Ensign, na shirin Kaddamar da wani asusun bayar da
agajin gaggawar taimakawa, na naira miliyan dubu, da Shirin Kawo Zaman Lafiya,
na Adamawa, a KarKashin jagorancin jami’ar ta American University of Nigeria,
dake Birnin Yola zai gudanar.

A halin yanzu, akwai fiye da ‘yan gudun hijira dubu 10, dake warwatse, a wurare,
da dama, ciki har da sansanonin da gwamnati ke kula da shu, da gidajen al’umma,
da wuraren gudanar da ibadu, domin tallafa wa jama’ar ta Jihar Adamawa.

A cikin dan taKaitaccen jawabinsa, Ambasada Entwistle, ya ce Kasar Amirka, ta
dage kan hada hannu wajen tallafa wa ‘yan gudun hijirar, IDPs, na Nijeriya, na
ganin sun koma ga rayuwarsu, bayan irin tashin hankalin da Kungiyar Boko Haram
ta gallaza ma su.

Lokacin da yake bayar da rahotanni kan irin abubuwan da suka gani, tare da ‘yan
gudun hijirar, IDPs, dake yankunansu, shugaban Kungiyoyin da kuma shugabannin
al’'umma, sun ce ana iya inganta irin taimakon yawan ciyarwar da sansanonin na
IPC ke yi, kazalika da dandano da kayayyakin gina jikin dake cikin abincin, da
kuma ci gaba da wadata tsabtattancen ruwan sha.

Basaraken Kauyen Bole, Abdul-mumini Abubakar, ya Kara da cewa, bukatun ‘yan
gudun hijirar, IDPs, sune na Karin rijiyoyin burtsatse, a sansanonin, domin a rika
samun ruwan aikace-aikacen yau da kullum. Wadansu shugabannin addinai, da
dama, sun bayyana, matuKar bukatar gina gadoji, a yankunan na arewa maso
gabashin jihar, domin ‘yan gudun hijirar, IDPs, su kai ga zuwa gidajensu, lami
lafiya.

A ma lokacin da ‘yan gudun hijirar, IDPs, ke komawa gida, dole, a tanadar ma su
wadansu muhimman abubuwan kyautata jin dadin rayuwa, a Kauyuka da biranen
dake fadin arewa maso gabashin na Nijeriya. Shugaba Ensign ya ce, bude wannan
asusun na naira miliyan dubu, zai taimaka, matuKa, wajen tallafa wa samar da
muhimman bukatun, irin su ruwan sha da harkokin kiwon lafiya da kuma abinci.
Idan wannan asusun tallafa wa rashin zaman lafiyar ya fara aiki, zai nemi
gudunmawa da taimako daga manyan Kungiyoyi da mutane da kuma gwamnatoci.

Shirin na jami’ar ta American University in Nijeriya da kuma na Tunanin Zaman
Lafiya Jihar Adama, AUN-API, ya yi suna, bisa ga irin gwagwarmayar fitar da
jama’ar Jihar Adamawa daga cikin wata matsala, ta hannun tantaunawa tsakanin
mabiya addinai, musannan tsakanin Kiristoci da Musulmi. Kwanan nan ma, aka



mayar da hankali ga gano mafitar rage zogin azabar da Kungiyar Boko Haram ta
haifar a jihar.

Kafin ya bar Birnin Yola, Ambasada James Entwistle, da mai dakinsa, Pam
Schmoll, sun halarci bikin yaye daliban Jami’ar ta AUN, na bakwai, inda aka bai
wa daliban da suka samu nasarori, takardun shaidar digirori, manya da Kanana.



